

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 26-Ի N 1869-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է սահմանել գնման գործընթացների կազմակերպման առանձնահատկություններ՝ Հայաստանի Հանրապետությունում կրթական որակյալ ծառայությունների հասանելիության ապահովման ծրագրի շրջանակներում պետական բյուջեի միջոցների հաշվին դպրոցների և կրթահամալիրների կառուցման (վերակառուցման) համար: 
Նախագիծը նպատակաուղղված է պետական գնումների շրջանակներում իրականացվող շինարարական ծրագրերն իրականացնելու նպատակով Հայաստանի Հանրապետության կառավարության 2023 թվականի հոկտեմբերի 26-ի «Դպրոցաշինության հետ կապված գնման գործընթացների կազմակերպման առանձնահատությունները սահմանելու մասին» N1869-Ն ընդունված որոշման մեջ լրացումներ կատարելու միջոցով կարգավորել տեխնիկական հսկողության և շինարարական աշխատանքների ձեռքբերման գնման գործընթացները:
2. Ընթացիկ իրավիճակը և խնդիրները.
ՀՀ կառավարության կողմից որդեգրած և ՀՀ կառավարության 2021-2026 թվականների ծրագրով ամրագրված՝ 300 դպրոցի կառուցման, վերակառուցման, հիմնանորոգման ծրագրի շրջանակներում իրականացվում է կրթական որակյալ ծառայությունների հասանելիության ապահովման ծրագիրը (այսուհետ՝ Ծրագիր)։ 
Ծրագրով նախատեսված շինարարական ծրագրերը նախատեսվում է իրականացնել մինչև 2026 թվականը: Հաշվի առնելով ծրագրի կարևորությունը, ժամկետները, ծավալները և պետական գնումների կազմակերպման համար գործող օրենսդրությունը՝ անհրաժեշտություն է առաջացել սահմանել որոշակի առանձնահատկություններ, որոնք թույլ կտան ավելի պարզ և գրավիչ դարձնել մրցութային գործընթացը՝ մասնակից շինարարական  և տեխնիկական հսկողություն իրականացնող ընկերությունների համար, միաժամանակ ապահովելով պատվիրատուի համար անհրաժեշտ երաշխիքները:
Այսպես, ելնելով վերը նշված սկզբունքներից և նպատակներից՝ Նախագծով նախատեսվում է, որ կապալառուն է ապահովում նախագծանախահաշվային փաստաթղթերի տեղակապման աշխատանքների կատարումը, ինչը թույլ կտա խնայել ժամանակը, որը գործող օրենսդրությամբ կծախսվեր տեղակապման համար հայտարարվող մրցույթի, տեղակապման աշխատանքների համար: Տեղակապումն իրականացնող անձի ընտրությունը համաձայնեցվելու է կապալային աշխատանքների պատվիրատուի հետ: Նշվածով պայմանավորված՝ սահմանվում է նաև, որ կապալառուն է ապահովում տեղակապման նախագծանախահաշվային փաստաթղթերի քաղաքաշինական (պարզ) փորձաքննությունը:
Բացի այդ սահմանվում է, որ եթե շինարարական աշխատանքների համար կնքված պայմանագրի գինը գերազանցում է հրավերով հրապարակված օրինակելի նախագծանախահաշվային փաստաթղթով (փաստաթղթերով) սահմանված գինն, ապա որոշման 1-ին կետի 1-ին ենթակետի «ը» պարբերությամբ նախատեսված բանաձևը չի կիրառվում, իսկ տեղակապված մասի աշխատանքների համար պայմանագիրը (համաձայնագիրը) կնքվում է փորձաքննված նախահաշվային արժեքով:
Նախագծով առաջարկվում է նաև լրացում կատարել տեխնիկական հսկողության ծառայությունների ձեռքբերման գործընթացները կանոնոկարգելու նպատակով, ինչի շրջանակներում նախատեսվում է, որ.
- գնման գինը սահմանվում է օրինակելի նախագծանախահաշվային փաստաթղթով (փաստաթղթերով) սահմանված գնի համամասնությամբ՝ հաշվարկի համար հիմք ընդունելով ՀՀ քաղաքաշինության կոմիտեի կողմից 2020-2023 թվականներին կազմակերպված մրցույթների կամ գնանշման հարցումների արդյունքում ձևավորված պայմանագրային արժեքները և դրանց միջակայքերը,
- նախագծի տեղակապված մասի նախահաշվային փաստաթղթերով նախատեսված աշխատանքների մասով տեխնիկական հսկողության ծառայության համար պայմանագրային արժեքը հաշվարկվում և դրա մասով պայմանագիրը (համաձայնագիրը) կնքվում է այլ՝ նախագծով սահմանվող նոր բանաձևի կիրառմամբ:
Նախագծով առաջարկվող կարգավորումների գնահատելու և տեխնիկական հսկողության ծառայությունների գնման գները հաշվարկելու համար վերհանվել են ՀՀ քաղաքաշինության կոմիտեի կողմից 2020-2023 թվականներին կազմակերպված մրցույթների կամ գնանշման հարցումների արդյունքում ձևավորված պայմանագրային արժեքները, որոնց վերլուծության արդյունքում ձևավորվել է հետևյալ պատկերը՝
	Շինարարական աշխատանքների խոշորացված ցուցանիշներով հաշվարկված արժեք կամ նախահաշվային գին
	Տեխնիկական հսկողության ծառայության արժեք՝ տոկոսային արտահայտությամբ /ներառյալ լաբորատոր փորձարկումները/

	500-1.000 մլն ՀՀ դրամ
	4%

	1.000-1.500 մլն ՀՀ դրամ
	3.5%

	1.500-2.000 մլն ՀՀ դրամ
	3%

	2.000-3.000 մլն ՀՀ դրամ
	2.5%

	3.000 մլն ՀՀ դրամ և ավել
	2%



Ընդ որում, հաշվի առնելով այն հանգամանքը, որ բացառությամբ 144 և 200 տեղ հղորությամբ կրթահամալիրների շինարարական ծրագրերի, որոնցում  կրթահամալիրների նկուղները որպես կրկնակի նշանակության տարածություն (լսարաններ և թաքստոց) բոլոր դեպքերում կառուցվելու են՝ տեղակապման նախագծման աշխատանքների արդյունքում շինարարական աշխատանքների արժեքը ավելի փոքր ծավալով է ավելանալու մնացած օրինակելի նախագծերի համեմատությամբ: Այլ կերպ ասած՝ վերոգրյալ արժեքների միջակայքերում մեկից մյուսի աճման տենդենցի ռիսկեր չկան: 
Տեխնիկական հսկողության ծառայության գնման գները պետք է սահմանվեն յուրաքանչյուր դեպքի համար օրինակելի նախագծանախահաշվային փաստաթղթերի համար հաշվարկված արժեքի  համամասնությամբ՝ վերը ներկայացված աղյուսակում նշված տեխնիկական հսկողության համար հաշվարկվող արժեքի /տոկոսի/ մեկ միջակայքով ավելի ցածր տոկոսային համամասնության չափով, հետագայում տեղակապման աշխատանքների արդյունքում լրացուցիչ շինարարական աշխատանքների ավելացման գործընթացում շինարարական աշխատանքների ընդհանուր արժեքի մեծացման հանգամանքով պայմանավորված՝ այլ հավասար պայմաններում ընդհանուր արժեքի նկատմամբ նույն աղյուսակի մեկով ավելի ցածր տոկոսային համամասնություն հաշվարկելու նախապայմանով պայմանավորված:
Այսպիսով, Նախագծով նախատեսվող լրացումները կնպաստեն գնման գործընթացների բարելավմանը:

3. Կարգավորման նպատակը և բնույթը. 
   Որոշման նախագծի ընդունմամբ նախատեսվում է դպրոցաշինության ոլորտում գնման գործընթացների կազմակերպման առանձնահատկություններ սահմանելու միջոցով կանոնակարգել պետական գնումներով իրականացվող շինարարական ծրագրերի շրջանակներում տեխնիկական հսկողության և շինարարական աշխատանքների ձեռքբերման գնման գործընթացները:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ քաղաքաշինության կոմիտեի և ՀՀ ֆինանսների նախարարության մասնագետների կողմից: 
5. Իրավական ակտի՝ նորմատիվ բնույթի հիմնավորվածությունը.
Իրավական ակտի նորմատիվ բնույթը հիմնավորվում է «Նորմատիվ իրավական ակտերի մասին» օրենքի 34-րդ հոդվածի 2-րդ մասի պահանջով:
6. Իրավական ակտի կիրարկման դեպքում ակնկալվող արդյունքը. 
Հայաստանի Հանրապետությունում կրթական որակյալ ծառայությունների հասանելիության ապահովման ծրագրի շրջանակներում պետական բյուջեի միջոցների հաշվին դպրոցների և կրթահամալիրների կառուցման (վերակառուցման) գործընթացի արդյունավետության բարելավում՝ գնման գործընթացների կազմակերպման առանձնահատկությունների սահմանման միջոցով:
7. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև ՀՀ պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ լրացուցիչ ֆինանսական միջոցների պահանջի անհրաժեշտություն, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխություններ չեն առաջանում:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...»:

9. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

